
O Servicio Galego de Igualdade é o organismo competente na promoción da igualdade
de oportunidades entre homes e mulleres na Comunidade Autónoma de Galicia. En
relación co ámbito educativo, desenvolve as accións previstas na área de Educación,
Cultura e Imaxe do III Plan de igualdade de oportunidades das mulleres galegas (1998-
2001). Ademais, está a colaborar coa Dirección Xeral de Ordenación Educativa e
Formación Profesional a través do Seminario permanente de educación para a igualdade,
unidade específica que ten entre as súas funcións a elaboración, revisión e adecuación
de materiais formativos ó principio de non discriminación sexista e, por tanto, a revisión,
desde unha perspectiva de xénero,dos diferentes recursos didácticos empregados polo
profesorado galego e o tratamento que en cada caso se fai do valor da igualdade de
oportunidades entre os colectivos masculino e feminino.

Xa que logo, este servicio considera imprescindible continuar a impulsa-la revisión e a
análise da multiplicidade de elementos que, a modo de currículo escolar oculto, constitúen
barreiras non sempre perceptibles á promoción educativa de alumnas e alumnos en
igualdade de oportunidades, entre os que sobresae, pola súa gran transcendencia, a
importancia do mantemento de estereotipos sexistas nos libros de texto dos que o alumnado
dispón.

A promoción do valor da igualdade nas diferentes etapas da formación permanente de
homes e mulleres constitúe, pois, unha cuestión de primeira orde para este organismo,
que considera necesario favorece-los cambios precisos na producción actual de libros
de texto, de modo que alumnas e alumnos perciban que estas ferramentas escolares están
pensadas para lles axudar na súa formación e promoción persoal e social sen ningún
tipo de discriminacións de xénero.

O Servicio Galego de Igualdade solicitou a participación do sector editorial mencionado,
co obxecto de iniciar un traballo conxunto que facilite a integración da igualdade de
trato entre homes e mulleres na producción de libros de texto. Desta maneira, superando
orientacións tradicionais de xénero, procúrase que as alumnas e os alumnos atopen
mostras de igualdade de tratamento, e que se lles facilite o coñecemento das achegas
realizadas polos colectivos masculino e feminino á cultura e ó avance social en tódolos
ámbitos en que participaron, destacando de modo específico o científico e cultural.

Durante o ano 2001 estivo a funcionar unha comisión de traballo específica coordinada
polo Seminario permanente de educación para a igualdade, integrada por representantes
das editoriais Burlington Books, Marfil, Mc-Graw Hill, Magisterio-Casals e Sotelo-Blanco,
da Dirección Xeral de Ordenación Educativa e Formación Profesional e do Servicio
Galego de Igualdade. Froito deste traballo é a edición da Guía de boas prácticas
editoriais, que dá cumprimento a un dos seus obxectivos iniciais e agora nos comprace
someter á súa valoración.

Quixeramos agradece-la colaboración prestada polas persoas integrantes desta comisión;
estamos seguras de que as reflexións e as propostas recollidas nas seguintes páxinas
serán de grande axuda para tódalas editoriais que desexen incorporar creativamente
unha maior calidade ás súas produccións e interesarse por contemplar novos desenvolvementos
do valor da igualdade nas súas edicións.

Todo isto, en definitiva, ha redundar en beneficio da calidade da formación recibida polo
alumnado e, sen dúbida, ha reverter positivamente na mellora, actualización e innovación
da producción editorial académica na Comunidade Autónoma de Galicia.

Aurora Montes Santa-Olalla
Directora xeral do

Servicio Galego de Igualdade

María Pilar del Mar Pérez Marsó
Directora xeral de

Ordenación Educativa e Formación Profesional

7





A innovación e a mellora da calidade dos materiais didácticos, alicerces na producción
editorial, constitúense na actualidade en elementos imprescindibles para continuar
avanzando novas concrecións de valores básicos para a convivencia xusta e solidaria
entre homes e mulleres e, por tanto, para a igualdade real de oportunidades de mellora
da súa participación social.

A comisión de traballo Editoriais e igualdade, sensible a esta realidade sociocultural de
xénero, considera imprescindible promover entre quen teña responsabilidades na producción
editorial en xeral e, de modo fundamental, na edición de material didáctico e de libros
de texto, a necesidade de afondar na interrelación da calidade de producción editorial
coa superación de estereotipos tradicionais de xénero. Neste sentido, parece prioritario
incidir na difusión dunha real igualdade de representacións —cuantitativas e cualitativas—
 entre os colectivos de xénero nos diversos materiais didácticos que se produzan.

Baixo estes parámetros desexamos que se interprete o contido da presente Guía de boas
prácticas editoriais, da que destaca, entre os seus obxectivos, o de contribuír ó incremento
da sensibilidade necesaria para continuar incidindo na reflexión crítica da calidade das
mensaxes infográficas, sempre de xénero, que se perpetúan ó longo das páxinas dos
libros de texto.

Pretendendo, pois, favorece-la realización práctica do compromiso con este obxectivo,
inclúense nesta guía reflexións e propostas de igualdade, enfocadas desde a análise de
xénero, que consideramos que poderán resultar de axuda ó labor de creación e producción
de libros de texto de maior calidade.

Nos diferentes apartados inclúense propostas consensuadas que consideramos como
posibles neste momento e tamén algunhas outras reflexións nas que nos internamos ó

10



11

longo das sesións de traballo desta comisión, que agora salientamos como eixes sobre
os que continuar estructurando outros momentos para o debate e a creación de igualdade
entre os colectivos masculino e feminino.

Polo interese que estas propostas e reflexións puidesen espertar en quen utilice esta guía
e polas consideracións que para a igualdade entre os xéneros se puidesen derivar do
seu coñecemento, reproducímolas esquematicamente de seguido:

Os libros de texto conteñen un discurso pedagóxico que reflicte o acervo cultural en que
se producen. A cultura androcéntrica concrétase nun discurso infográfico que cómpre
analizar desde unha perspectiva diferente á habitual: a da igualdade entre os xéneros.

As reproduccións estereotipadas de homes e mulleres, non sempre conscientes por
parte de quen as emprega, dificultan o seu recoñecemento e a superación da
discriminación entre os colectivos de xénero.

Os sesgos de xénero constitúen evidencias discriminatorias no uso que se fai da linguaxe
verbal e gráfica, na selección de contidos e nas informacións reproducidas nas súas
páxinas.

Os materiais didácticos e, de modo destacado, os libros de texto, ofrecen unha imaxe
e unha idea global dunha realidade colectiva.

Se nos esforzamos en adestra-la nosa ollada desde a perspectiva da igualdade entre
os xéneros, observaremos que na actualidade as produccións editoriais amosan:

Interese por dar cumprimento á normativa vixente.
Contradiccións entre ese interese e a inercia cultural propiciada polo androcentrismo
e a xerarquización entre os colectivos masculino e feminino. Destas contradiccións
derivan, entre outras consecuencias, a presentación e tratamento actitudinal



discriminatorio entre xéneros en relación ó exercicio de dereitos e responsabilidades,
ou desaxustes entre as precaucións lingüísticas e o mantemento de estereotipos
gráficos e informativos.

Observadas as posibilidades de superación, só nos resta dispornos ó seu desenvolvemento.

Neste sentido deben ser entendidas as propostas e conclusións consensuadas na comisión
Editoriais e igualdade, que se enumeran a continuación por consideralas factibles e non
só desexables; teñen un carácter de propostas-suxestión, pendentes de perfilar nos diferentes
momentos da producción editorial dun libro de texto.

Na mesma medida, esta comisión de traballo desexa facer extensivo o seu debate reflexivo
entre quen teña responsabilidades na función educativa e no achegamento da cultura e
da ciencia ó alumnado nunha sociedade do coñecemento en que as persoas, a cotío,
estamos inmersas nun proceso de aprendizaxe permanente como membros dun determinado
colectivo de xénero.

Esta publicación é tan só o inicio dunha actividade que precisa ser continuada e que
necesariamente implica tódalas persoas con responsabilidades na formación do alumnado.

Un libro de calidade, neste momento, deberá poder responder positivamente
a moitas das cuestións formuladas nas seguintes páxinas.

COMISIÓN EDITORIAIS E IGUALDADE

A linguaxe e os usos que da lingua se poidan facer aparécensenos, na cultura da
sociedade androcéntrica, como un axente de primeira orde na superación das discriminacións
de xénero.

É por iso que neste capítulo da Guía de boas prácticas editoriais intentaremos resalta-los
diferentes tratamentos que do sistema sexo-xénero se producen nas diferentes culturas
androcéntricas e a súa correlación coa linguaxe utilizada. No noso empeño destacamos
que o seu carácter é eminentemente cultural e, polo mesmo, modificable.

Neste sentido, o mantemento no momento actual de usos discriminatorios da linguaxe,
como poden se-lo salto semántico no discurso, o emprego do xénero masculino como
referente universal, as atribucións estereotipadas tanto de valores como de calidades e
mesmo de capacidades ás persoas, etc., resulta non só inxusta senón mesmo inapropiada
lingüisticamente, en tanto que estes usos dificultan a comunicación entre os usuarios da
lingua ó non posibilitar referenciar na xusta medida a realidade e a diversidade que se
pretende nomear.

Procurar novos usos non discriminatorios da linguaxe a través de materiais didácticos e,
de modo destacado, nos libros de texto, ha constituír un factor de gran relevancia na
superación de consideracións estereotipadas de homes e mulleres e ha posibilitar, na
actualidade, a transmisión de novos modelos de relación e participación social entre os
colectivos masculino e feminino acordes co principio de igualdade de oportunidades e
coa realidade en que conviven homes e mulleres.

Esta comisión, coñecedora de que na actualidade evitar usos discriminatorios da linguaxe
constitúe un dos retos da maior parte das editoriais dedicadas á producción de textos
escolares, ten observado ademais que non sempre resulta doado dar cumprimento a este
interese nin tampouco adoptar usos e formulacións lingüísticas alternativas, ou mesmo
presentalas e usalas dun modo consistente ó longo de todo o texto.

Desde a perspectiva da igualdade entre os xéneros, abordar
a modo de pauta na investigación lingüística a máxima “pola
utilidade creouse o xénero” hanos axudar a entender cómo as
concepcións universalistas do xénero gramatical en masculino
son de obrigada revisión nos textos escolares na medida en
que tal uso discriminatorio da linguaxe está a ser superado
pola propia realidade e dinámica social, na que a participación
de homes e mulleres continúa acadando cotas que un uso
androcéntrico da linguaxe non é capaz de abranguer.

Neste sentido, a comisión Editoriais e igualdade, no seu interese de contribuír a favorecer
a través dos textos escolares novos desenvolvementos no uso da lingua acordes co valor
da igualdade entre persoas de diferente sexo e de facilita-la súa incorporación á cultura
escolar, centra este apartado na reflexión e cuestionamento do uso extensivo e irreflexivo
de formulacións discriminatorias da linguaxe e, máis concretamente, no emprego inadecuado
do xénero gramatical masculino como referente universal nos substantivos referidos ás
persoas de diferente sexo, e incorpora, a modo de propostas prácticas, unha serie de
consideracións para ter en conta na redacción de materiais didácticos de calidade.

Nas propostas de novos usos da linguaxe que se relacionan de seguido, partiuse en todo
momento de consideracións de igualdade de oportunidades entre os xéneros masculino
e feminino. Esta visión de igualdade de xénero facilitou contextualiza-la análise do uso
discriminatorio da linguaxe no mantemento na cultura androcéntrica de múltiples
manifestacións de crenzas tradicionais e estereotipadas de xénero segundo as que o
colectivo masculino se transformou en modelo único de cultura e, por tanto, o referente
que cómpre imitar en tódolos elementos do currículo escolar, no que os libros de texto
son un instrumento vehicular de gran transcendencia.

Estas propostas poderán verse completadas coas inferencias derivadas da utilización das
fichas de avaliación incluídas no apartado ..... desta publicación.



PROPOSTAS ALTERNATIVAS Ó USO DO MASCULINO COMO
XENÉRICO UNIVERSAL

Uso de substantivos que permitan unha denominación completa, mediante o uso
de substantivos totalizadores ou colectivos, xenéricos reais, etc. Neste sentido,
lembramos que os sufixos facilitan a construcción de colectivos.

Exemplo: As persoas usuarias.

Procura-la denominación de ámbolos colectivos de xénero. Esta proposta poderase
concretar en alternativas como a dobre denominación en todo o sintagma:

Exemplo: As físicas e os físicos...

Uso de pronomes neutros que abranguen de seu os dous xéneros:

Exemplo: Quen use...

A denominación da función que se realiza, e non de quen a realiza, é outra
alternativa ás propostas anteriores.

Exemplo: A dirección do centro...

Lémbrese que os nomes teñen flexións que deben poder reflectirse na denominación
de profesións e funcións axustando o uso da lingua á realidade á que se fai
referencia.

Exemplo: editora, autora, doutora, ...

Emprego do plural como norma para referenciar con rigor a diversidade de
individualidades ó referírmonos ós colectivos masculino e feminino.

Exemplo: Na cultura escolar os homes desempeñaron tradicionalmente un
rol de xénero que lles impediu...
As mulleres ó longo da súa participación na sociedade...

Intentando supera-las concepcións estereotipadas das atribucións de xénero sobre as
persoas de diferente sexo, e de impulsa-la presentación de mulleres e de homes por si
mesmos e non en función das tradicionais relacións de dependencia que os caracterizaron,
cabería atender ó uso da función denotativa-connotativa da lingua, polo que brevemente
destacamos algunhas recomendacións neste sentido como:

Coidar de empregar idéntico tratamento para ámbolos colectivos de xénero ó
longo do discurso.

Valorar aptitudes, actividades e comportamentos da persoa á marxe de atribucións
propias da súa pertenza a un colectivo de xénero determinado ou a outro.

Supera-lo uso discriminatorio de canons estéticos ou de beleza ó referirse a unha
persoa cando no enunciado se desexa reflecti-la súa actividade cultural, científica,
social, etc.

Evita-lo emprego de estereotipos tradicionais de xénero no discurso, atendendo,
coidando e previndo inferencias e estereotipacións que se puidesen derivar da
súa lectura.

Ó non se-la atribución de xénero gramatical coincidente co sexo, deberase
coida-lo uso do xénero masculino como atribución universal en calquera das
linguas e en tódolos idiomas, de modo especial nas traduccións.

Por último, lémbrese que a linguaxe é unha porta aberta a novos usos, que nos
ofrece múltiples posibilidades para superar desigualdades e discriminacións
entre as persoas. Neste sentido, parece necesario que nas produccións editoriais
sexa transmitida esta mensaxe, de modo que quen deba usa-la lingua poida
facelo reflexivamente e de acordo cos principios imprescindibles na sociedade
actual, como o é a igualdade de oportunidades entre os xéneros.

As imaxes, como ben sabemos, posúen na sociedade actual unha eficacia descritiva
moi superior ás palabras que puideramos empregar. A súa inmediatez comunicativa e
a súa capacidade para procurar representacións mentais levounos a dedicar un apartado
específico nesta publicación de boas prácticas editoriais a reflexionar sobre a transcendencia
de realizar unha coidada selección das imaxes.

No contorno escolar, profesorado e alumnado seguen a construí-la súa imaxe mental
sobre o papel de xénero que a sociedade lles ten atribuído a homes e a mulleres. Neste
proceso de construcción permanente das propias identidades de xénero, os efectos
producidos pola interrelación entre as experiencias persoais e as imaxes e mensaxes
transmitidas nos recursos didácticos, son indubidables.

Nas primeiras etapas educativas, a importancia das imaxes de xénero dispoñibles no
contorno educativo cobran toda a súa relevancia en tanto que a través delas se narra
o acontecer da existencia xunto coa cultura de xénero en que convivimos homes e mulleres.

É por isto que, na actualidade, a promoción de imaxes de xénero de homes e de mulleres
axustadas á realidade e libres de concepcións estereotipadas tórnase un labor importante
para desenvolveren as editoriais de libros de texto e material didáctico, na medida en
que as propias fotografías e ilustracións se constitúen potencialmente en representacións
mentais promotoras de novos desenvolvementos do valor da igualdade entre os xéneros.

Neste sentido, cómpre recoñece-la existencia de cambios relevantes na producción
editorial, nos que se constata a realización dun traballo de calidade e compromiso con
valores fundamentais para a convivencia xusta e solidaria entre homes e mulleres. Non
obstante, desde unha perspectiva actual como a da transversalidade de xénero, observamos

que é posible, e tamén preciso, continuar abordando cuestións de xénero que seguimos
a reproducir nos materiais didácticos en relación a arquetipos tradicionais de xénero,
en gran medida dun modo pouco consciente.

Neste apartado queremos abrir, pois, un momento para a reflexión sobre a transcendencia
de intervir criticamente ante reproduccións estereotipadas de homes e mulleres nas
ilustracións que acompañan os textos, así como introduci-lo debate entre as persoas que
teñan responsabilidades na producción de libros de texto e de materiais didácticos sobre
a posibilidade de continuar contribuíndo a brindar unha real igualdade de oportunidades
para alumnas e alumnos a través do incremento da calidade das súas produccións.

Si é preciso recoñece-los avances producidos cara a criterios de equidade que moitas
editoriais intentan incorporar ás súas produccións. Nesta guía amosamos algunhas
exemplificacións. Faise igualmente preciso afondar na integración da análise de xénero
na selección de imaxes que permitirá ir máis aló de simples aspectos cuantitativos, e
continuar avanzando na mesma dirección, pero internándonos ó mesmo tempo en criterios
de calidade de xénero.

Nesta comisión de traballo consideramos que as editoriais de libros de texto poden e
deben implicarse, xa que logo, na superación cualitativa das imaxes de homes e mulleres
seleccionadas e incorporadas finalmente ós materiais didácticos que producen, atendendo
de modo específico ás mensaxes e atribucións de xénero que se puidesen inferir do seu
visionado polo alumnado nun contexto escolar.

Neste sentido, serán obxecto das propostas de boas prácticas deste apartado aqueles
aspectos de orde cualitativa a través dos cales se manteñan e se consoliden estereotipos

sexistas nos materiais educativos perpetuadores da desigualdade e discriminación entre
os colectivos masculino e feminino.

Estas propostas susténtanse en gran medida na posibilidade de cambio que elas mesmas
entrañan; isto é, son propostas que nos levan a fixarnos desde outra perspectiva, a da
igualdade entre os xéneros, no poder comunicativo das propias imaxes incorporadas.
En definitiva, neste sentido, esta comisión considera que seleccionando as imaxes
adecuadas, ou sexa, aquelas libres de arquetipos tradicionais de xénero, de seguro
poderemos comunicar igualdade e, por tanto, avanzar na superación de atribucións
discriminatorias sobre homes e mulleres.

Propomos, en primeiro termo, afondar na necesidade de selecciona-las imaxes con criterios
de xénero, o que ha supor presentar homes e mulleres no seu desempeño de rol de
xénero, isto é, facernos conscientes de estar a presentar imaxes de xénero nos materiais
didácticos. Isto vai supor, ademais, que a selección realizada poida representar certeiramente
a cambiante realidade á que fai referencia que, como ben sabemos, en moitos aspectos
superou as atribucións estereotipadas reproducidas nalgúns textos. Ó mesmo tempo,
hanos servir para reforza-la análise de xénero sobre imaxes e ilustracións e artellar
creativamente recursos didácticos que leven consigo a reflexión e a sensibilización de
quen as poida visionar.

Incorporar ós textos imaxes de xénero no sentido expresado significará atender de modo
especial ó modo en que son presentados os personaxes masculino e feminino, e non
desatende-la oportunidade de lles dar novo pulo ós avances que, ata o momento, se
teñen realizado nas produccións editoriais.

PROPOSTAS DESDE A IGUALDADE ENTRE OS XÉNEROS
MASCULINO E FEMININO

Observar que ámbolos colectivos de xénero queden representados dun modo igualitario
condúcenos a realiza-lo proceso de selección e análise das futuras ilustracións dos textos
desde parámetros aínda pouco frecuentes no mundo editorial, pero imprescindibles para
continuar avanzando na calidade dos materiais didácticos no momento actual.

Coidando evitar atribucións estereotipadas cabería sinalar aspectos que nesta comisión
de traballo consideramos prioritario atender como, por exemplo:

Favorece-la presentación da diversidade nos modelos de xénero que se presentan,
de maneira que se lle proporcione ó alumnado a posibilidade de supera-la
identificación con arquetipos tradicionais.

Amosa-la multiplicidade de funcións que unha persoa desempeña nunha sociedade
de xénero. A diversificación de roles que na actualidade pode desempeñar unha
persoa nos diferentes ámbitos sociais debe quedar representada.

A caracterización do personaxe, que se presenta concretada
en características como grupo de idade, ocupación, actividade,
etc., constitúe en si mesma unha mensaxe de xénero.

Incluír imaxes de homes e mulleres desenvolvendo a súa actividade naqueles
ámbitos que tradicionalmente foron obxecto de maior discriminación na sociedade,
co obxecto de poder suscita-la reflexión e a análise no alumnado sobre as razóns
que ata agora fora desa maneira, así como as derivacións desta discriminación
no momento actual.

Empregar como recurso o pé de foto ou propostas de actividade de análise e
reflexión crítica para completa-las imaxes máis controvertidas.

Incorporar imaxes de homes e mulleres novidosas no desempeño do seu propio
rol de xénero co obxecto de dar a coñece-los avances e cambios producidos
na sociedade. Neste sentido, sería desexable recorrer ó exposto no punto anterior
para non confundi-lo alumnado e incentiva-la súa sensibilización ante a igualdade
entre os xéneros.

Atender a frecuencia en que aparecen homes e mulleres nas ilustracións e ó
ámbito social que se referencia nelas.

Fixarse na figura que centra a mensaxe; isto é, en quén protagoniza a ilustración.
Neste sentido, é imprescindible coida-la súa disposición gráfica examinando o
tipo de plano, tamaño da imaxe, ornamentación, postura adoptada pola persoa
protagonista, etc., por seren indicadores de xénero.

Ademais, e co obxecto de incrementa-la sensibilidade do alumnado e dos seus
responsables formativos en torno á superación de concepcións estereotipadas
de xénero no proceso de formación e socialización, cabería a inclusión de
propostas de actividade abertas á participación e á análise do seu contorno.

Criterios de xénero como os expostos deberán observarse ademais nas produccións
didácticas multimedia, nas que os efectos das imaxes seleccionadas se ven
acrecentados con respecto a tódalas consideracións anteriores.

Incidindo no poder comunicativo da imaxe na sociedade actual,
e na medida en que a participación igualitaria de homes e
mulleres noutros ámbitos da sociedade está condicionada pola
redistribución solidaria e equitativa de responsabilidades no
ámbito privado, cabería esperar na producción editorial de
libros de texto propostas iconográficas que redundasen e
favorecesen:

•A repartición de responsabilidades no ámbito familiar e privado.
•A capacidade de autonomía e de autocoidado persoal.
•O coidado e atención ás necesidades doutras persoas sen

discriminación de xénero.

Esta relación de propostas, que non pretende ser exhaustiva, poderase completar con
pautas específicas de análise e valoración de imaxes que se inclúen no apartado
correspondente desta publicación.





Os estereotipos de xénero, como parte dos estereotipos sociais, fan referencia ás
representacións xeneralizadas e socialmente valoradas ou aceptadas que realizamos
sobre o que homes e mulleres deben ser e deben poder facer, en función dunha das súas
características biolóxicas: o seu sexo.

Estas atribucións, por si mesmas arbitrarias, unha vez asentadas nunha determinada cultura
actúan como mandatos sobre as propias individualidades de quen constitúe os colectivos
de xénero, ata o extremo de que os atributos básicos para o exercicio de determinadas
tarefas e funcións na sociedade acaban por se inferir e se converter en atributos
estereotipados, que supostamente deben posuí-las persoas polo feito de nacer home ou
muller, á marxe da propia realidade e das súas potencialidades individuais.

A perspectiva de xénero permite analiza-la realidade desde
unha ollada global e integradora da situación en que se
relacionan homes e mulleres na sociedade.

O feito de realizar atribucións xeneralizadas sobre a totalidade da poboación leva a
inferir de cada persoa en particular todo un conxunto de características psíquicas, atributos
–mesmo físicos–, capacidades, intereses, etc., de modo estereotipado.
Na mesma medida, xéranse expectativas sobre os desexos, as súas potencialidades e
as orientacións de futuro, e mesmo se realizan con incuestionada certeza prediccións
sobre os comportamentos individuais e grupais de homes e de mulleres.

Os elementos constitutivos do estereotipo de xénero teñen un funcionamento interdependente,
de modo que características psicolóxicas, actitudes, aptitudes e comportamentos, sendo

elementos relativamente independentes, ó funcionar finalmente estereotipadamente, permiten
a reproducción do propio estereotipo, de modo que, a partir da información de que se
dispoña sobre cada un dos elementos sinalados, seguirán a realizarse nun proceso
continuo atribucións ou xuízos sobre tódolos demais compoñentes, ata que finalmente o
proceso de estereotipia non sexa senón unha secuencia de inferencias realizadas
sistematicamente sobre unha serie de atribucións que a sociedade fai sobre cada persoa
en función do seu sexo e a súa pertenza a un colectivo de xénero determinado. A
circularidade de atribucións estereotipadas permanecerá ata que non exista unha
intervención explícita que a contrarreste.

Os estereotipos tradicionais de xénero, unha vez construídos,
estiveron a funcionar como criterios de valoración e, xa que
logo, tamén de reprobación de tódalas conductas e/ou actitudes
en homes e mulleres que difiran dos arquetipos tradicionalmente
establecidos como propios de cada xénero.

A estabilidade e permanencia no tempo destes estereotipos –fundamentada, entre outras
razóns, como vimos, no seu propio proceso de construcción– estivo facilitada pola
reproducción non sempre consciente de quen os emprega.

O proceso de estereotipación nunha sociedade tradicional de xénero iníciase, como xa
expuxemos, a partir dun feito biolóxico como é o sexo da persoa. Desde este momento
e, posteriormente, ó longo do seu proceso de socialización nunha sociedade de xénero,
toda persoa está suxeita a unha serie de atribucións estereotipadas de xénero que se
impoñen sucesivamente sobre a súa propia individualidade e que recollen, como sucede

29



habitualmente, a herdanza derivada da relación discriminatoria de status existente entre
ámbolos colectivos de xénero: o masculino e o feminino.

Na sociedade e na cultura androcéntrica as atribucións tradi-
cionais de xénero levan impresa unha atribución discriminatoria
que non é doado superar.

A resistencia dos nesgos de xénero ó cambio e as posibilidades que o seu desvelamento
ofrece para avanzar na igualdade entre os colectivos masculino e feminino levaron á
comisión de Editoriais e igualdade a incluír esta información previa ó desenvolvemento
do propio epígrafe do apartado, co desexo de favorece-la sensibilidade necesaria de
quen se interese pola súa superación como elemento básico en que centra-la calidade
dos propios materiais didácticos.

Centrarémonos, pois, de seguido, na análise e na mellora das concrecións que dos
nesgos discriminatorios debidos ó xénero presentan diferentes textos ó abordar e selecciona-
los contidos curriculares regulados como básicos pola normativa educativa nas diferente
etapas do ensino. Farémolo desde unha perspectiva de xénero, isto é, desde unha ollada
global da realidade e, por tanto, integradora das achegas de homes e mulleres á cultura
e á sociedade.

Neste momento, a visión parcial da realidade e da propia ciencia é contemplada como
unha cuestión para superar por tódolos organismos internacionais con responsabilidades
na materia. As arbitrariedades e as atribucións estereotipadas que funcións e achegas
dos colectivos masculino e feminino foron adquirindo ó longo da historia reforzaron e

dificultaron ata época recente a reflexión que precisa a súa superación, e mesmo a
visualización das connotacións sexistas e dos nesgos de xénero que os propios conceptos
de ciencia e cultura gardan en si mesmos.

No mundo escolar, vanse promovendo paulatinamente cambios nos que se inclúe a tímida
incorporación das achegas femininas e do tradicionalmente considerado como mundo
extracientífico, que non é senón a propia realidade cotiá na que convivimos homes e
mulleres.

Nesta publicación desexariamos abrir novas posibilidades á producción editorial para
este cometido e facilita-lo interese por abrir vías didácticas capaces de reflectir creativamente
estas achegas que, por imprescindibles, non son senón aconsellables para a formación
e o desenvolvemento das alumnas e dos alumnos nos novos desenvolvementos curriculares
das diferentes áreas plasmadas nos materiais didácticos e nos libros de texto.

Analizar criticamente as consecuencias da división sexual do
traballo na organización da sociedade, así como as trabas á
igual participación de homes e mulleres nos diferentes ámbitos
sociais, que, na práctica, constitúen barreiras para o enriquece-
mento e o propio desenvolvemento persoal e colectivo.

Neste apartado da publicación ímonos centrar, por tanto, naqueles substratos discriminatorios
–os estereotipos de xénero– que, a través do currículo escolar e, máis concretamente,
dos contidos curriculares de área seleccionados nos diferentes niveis educativos, son

susceptibles de continuar a constituírse en modos de permanencia da discriminación entre
os xéneros, isto é, noutras formas de perpetua-la desigual valoración e consideración das
oportunidades para os colectivos masculino e feminino.

Centrando, pois, a súa utilización na empresa editorial e na producción de libros de
texto, para poder contempla-la súa plasmación nas súas produccións futuras, suxerimos
que a información que se recolle neste apartado, igual que a dos apartados precedentes,
sexa completada coa referenciada no apartado de avaliación, concretamente superando
estereotipos, no que se afonda na súa concreción e se indican algunhas pautas non
discriminatorias para seguir na elaboración, na valoración e no control de calidade dun
libro de texto non sexista.

BOAS PRÁCTICAS PARA INCORPORAR ÓS CRITERIOS DE
SELECCIÓN DOS CONTIDOS INFOGRÁFICOS CURRICULARES
NAS DIFERENTES ÁREAS

De seguido, enuméranse algunhas propostas que nesta comisión de traballo consideramos
desexable abrir a debate, sabendo que necesariamente a súa concreción nos textos das
diferentes áreas curriculares precisa da sensibilización e do interese das autoras e dos
autores.

Así, cremos que ben podería ser preciso establecer como criterio de calidade da producción
a incorporación de obxectivos como os que se derivan das seguintes propostas:

Supera-la escasa ou mesmo negativa valoración social que o colectivo feminino
puidera arrastrar nos ámbitos en que tradicionalmente contou con menor
participación (científico, cultural, político, económico, etc.), desvelando as
consecuencias que a falla de modelos de xénero non discriminatorios leva consigo
para o desenvolvemento persoal do alumnado, concretamente nos procesos de
identificación, autonomía e interrelación coas demais persoas.

Alentar novas formas organizativas das relacións entre os xéneros baseadas na
valoración mutua, o respecto, a cooperación e a responsabilidade compartida
en igual medida por homes e mulleres, así como supera-lo tratamento das persoas
como obxectos, de modo especial das mulleres, nas imaxes e nos textos.

Deseña-las actividades e as experiencias pensando en dar cabida ós intereses e
afeccións de alumnas e alumnos, de modo que lles permitan potencia-lo desenvolvemento
das súas propias potencialidades e supera-lo que tradicionalmente lles foi negado
a cada un dos colectivos de xénero, desvelando a existencia de diversidade humana.

Promove-la utilización dos materiais didácticos, de maneira que favorezan a
participación de ámbolos xéneros con igualdade de oportunidades, coidando
en especial a utilización con igualdade de oportunidades das novas tecnoloxías
da información e da comunicación.

Favorecer, a través de propostas de actividade concretas, a revisión, desde
parámetros non discriminatorios dos recursos propios da cultura tradicional, así
como as súas concrecións en documentos históricos e gráficos, contos, lendas,
cancións tradicionais, actividades lúdicas e deportivas, etc.

Coida-la formulación de enunciados en textos e actividades para non reproducir
situacións e visións estereotipadas, promovendo o protagonismo compartido entre
homes e mulleres.

Estimula-la cooperación entre alumnas e alumnos, confrontándoos coa reproducción
de estereotipos nas súa actividade escolar e nos seus traballos, de xeito que se
facilite a visualización, análise e evolución persoal cara á súa superación.

Incorporar ós criterios de avaliación aspectos igualitarios mediante a formulación
de actividades avaliativas que promovan a reflexión e superación de estereotipos
tradicionais de xénero.

Contribuír a discernir nas mensaxes o fondo e a forma, así como a facilita-la
contextualización das grandes obras literarias, artísticas, científicas, etc., e a súa
época de creación, favorecendo a incorporación da análise de xénero á súa
consulta e ó seu tratamento didáctico.

Incorpora-las consecuencias da tradicional división do espacio
en público e privado e súas repercusións na organización
social, política e económica como elemento para incidir nel
transversalmente en todas e cada unha das disciplinas
curriculares.

Amplia-lo ámbito de experiencias recollido nos materiais didácticos, incorporando
os ámbitos privado, público e doméstico como ámbitos de análise e atención
didáctica nos diferentes textos e disciplinas.

Recupera-las achegas, textos e obras de autoras que equilibren as lagoas existentes
no actual currículo androcéntrico e/ou inviten a reflexionar sobre as dificultades
que o colectivo de mulleres tivo para acceder e dar a coñece-las súas creacións
científicas,artísticas, literarias, etc.

Expo-la historia da ciencia e da matemática como acumulación progresiva de
coñecementos que van cristalizando en fitos sinalados nos que tamén participaron
as mulleres, aínda que a súa presencia non se teña incorporado, como ben
sabemos, por diversos factores e consideracións de xénero.

Amosa-lo estudio da historia das mulleres e a loita polo exercicio dos seus dereitos
ó voto, á educación, ó traballo remunerado, á saúde e á participación no ámbito
social, así como na súa relación cos cambios políticos, económicos, demográficos
e culturais habidos ó longo das diferentes épocas.

Incorpora-la análise dos nesgos sexistas presentes nas estatísticas e outra
documentación establecida socialmente como válida (padrón, censo, etc.),
facilitando a incorporación de datos desagregados por sexos para o estudio das
situacións reais.

Potencia-lo desenvolvemento de novos modelos de xénero
de modo que a diversidade e a flexibilidade no desempeño
social e privado do rol masculino e feminino incipiente na
realidade cotiá se poida reflectir nos libros de texto, contri-
buirá á superación de arquetipos tradicionais de xénero que
impiden na práctica unha real igualdade de oportunidades
a homes e a mulleres na sociedade.

Estas propostas poderán verse completadas na súa especificidade ó consulta-lo
capítulo centrado na superación de estereotipos desta mesma publicación.

En definitiva, trataríase de promove-la selección de contidos e mensaxes de modo
que a elección de libros de texto se puidera establecer atendendo a criterios non
sexistas, como un elemento categórico de calidade.

Nunha contribución á coordinación
entre diferentes responsables na autoría,
revisión, edición e utilización do mate-
rial didáctico sobre parámetros de
igualdade entre os xéneros, indicamos
algunhas pautas que consideramos
poden contribuír a mellora-la calidade
das produccións e a facilita-la súa
posta en práctica.

Neste senstido incorporamos neste
apartado un instrumento de avaliación
compostao por diferentes fichas de
observación centradas cadansúa nos
diferentes aspectos ós que nos referimos
nos apartados anteriores.As pautas de
análise que incorporan estos instrumen-
tos de avaliación,pretenden ser útiles
para valorar, dirixir e, ó mesmo tempo,
favorece-la adecuación da nosa ollada
á observación crítica desde unha pers-
pectiva non sempre contemplada: a
da igualdade entre os xéneros.



41

Ademais, por considerarmos que as
fichas de avaliación propostas puideran
resultar non só de interese para quen
desexe empregalas no seu labor edito-
rial, senón tamén para quen desexe
completa-la súa elaboración a partir
do contraste coa realidade e facilita-
la súa futura posta en práctica en
diferentes contextos profesionais, entre
os que destacámo-lo colectivo docente,
enumeramos a modo de recomenda-
cións de uso as seguintes pautas:

1.-Determinar e selecciona-la mostra
para observar.

Será preciso consensuar desde o inicio
unha norma para lle dar consistencia
á observación.

2.-Someter esta información a análise
de xénero.

Para este fin poderá servirse dos ítems
incorporados a esta publicación ou
consensuar outros na mesma liña.

3.-Plasma-las conclusións das observa-
cións anteriores nun rexistro con este
propósito.

Nas seguintes páxinas incluímos pro-
postas para facilita-lo rexistro do ob-
servado canto á análise de usos da
linguaxe, selección de imaxes e de
contidos, e inclusión de boas prácticas,
entendidas como aquelas observacións
que en si mesmas supoñan a promoción
e/ou superación de concepcións este-
reotipadas de xénero.

4.Consensuar ata poder establecer
propostas de superación das discrimi-
nacións e dos nesgos de xénero obser-
vados.

Neste momento internariámonos na
concreción puntual de boas prácticas,
que entroncarían con cuestións como
¿que observamos? ¿que propomos
para supera-los nesgos de xénero ob-
servados? ¿que propomos para afian-
zar e xeneraliza-las boas prácticas que
xa puidemos observar?

5.- Por último, quedaríanos pendente
continuar a determina-lo mellor modo

para pór en práctica
as boas prácticas nos
diferentes contextos.

¿Como difundi-las conclusións ó seu equipo de traballo? A creatividade individual,
a formación necesaria, o interese por avanzar novos desenvolvementos na
calidade dos materiais didácticos, xunto co enriquecemento difícil de cuantificar
propiciado nun traballo en equipo, ábrenno-la esperanza de que o apuntado
nestas páxinas tan só sexa o inicio doutras múltiples propostas de boas prácticas
editoriais nun futuro inmediato



44

AVALIACIÓN DE LIBROS DE TEXTO DESDE UNHA PERSPEC-
TIVA INTEGRADORA DAS ACHEGAS DE HOMES E MULLERES
Á CULTURA E Á SOCIEDADE.

Analizámo-los usos da linguaxe empregada.

Ollámo-las imaxes incluídas no texto.

Revisámo-los contidos integrando as achegas
de homes e mulleres á cultura e á sociedade.

Promovémo-la superación de estereotipos
de xénero.



PROPOSTA DE CAMBIOVALORACIÓNOBSERVACIÓN

A LINGUAXE EMPREGADA

De seguido inclúese unha proposta de rexistro de avaliación de observacións, co obxecto
de facilita-la superación de usos discriminatorios da linguaxe enraizados na cultura escolar
androcéntrica.

Trátase de favorece-lo incremento da sensibilidade e da capacidade de quen a utilice
para desvelar discriminacións lingüísticas que os libros de texto puideran perpetuar.

Nesta medida, co obxecto de desvelar e poder supera-las diferencias observadas no
texto en razón do xénero dos seus personaxes protagonistas, proponse a realización
dunha análise comparativa das observacións e unha avaliación cualitativa delas.

Inclúense formulacións non discriminato-
rias ou integradoras de ámbolos xéneros
nos substantivos.

Utilízase o masculino como xenérico ou
referente universal.

Palabras xenéricas reais.



PROPOSTA DE CAMBIOVALORACIÓNOBSERVACIÓN

Utilízanse formulacións en feminino e
masculino segundo corresponda.

Consistencia das formulacións non dis-
criminatorias, evitando o salto semántico.

Omisións do xénero masculino ou do
feminino no desempeño do rol do perso-
naxe, denominándose a función que se
realiza e non quen a realiza, como uso
alternativo á discriminación.

Existencia de termos sexistas ou discrimi-
natorios.

Adopción de formulacións feminizadas
para referirse a actividades en que a
súa axente é unha muller.
Observar se se produce en tódolos ám-
bitos: laborais, académicos, culturais,
políticos e deportivos.



PROPOSTA DE CAMBIOVALORACIÓNOBSERVACIÓN

Tratamento empregado para referirse a
un personaxe: nome propio, nome e
apelidos, categoría profesional, referencia
ó seu estado civil, etc.

Referencias a actitudes, comportamentos,
capacidades ou atribucións propias do
xénero do personaxe, das que se poidan
inferir calidades ou potencialidades indi-
viduais de xeito estereotipado.

Empréganse comparacións entre mulleres
e homes afondando nunha percepción
dicotómica da realidade.

Existen alusións sexuais nos textos ou nas
imaxes.

Os diminutivos ou aumentativos son em-
pregados cunha asignación discrimina-
toria, segundo atribucións de xénero.



Os ítems incluídos na táboa anterior non pretenden ser unha enumeración exhaustiva da
multiplicidade de realizacións lingüísticas posibles. A lingua é un elemento de comunicación
con grande vitalidade. Só do seu uso non discriminatorio se derivarán novas propostas
que a enriquecerán por seren capaces de reflecti-la complexa realidade en que homes
e mulleres comparten o seu protagonismo. É por iso que lles propomos continuar coa súa
elaboración.

Insinúanse referencias vexatorias ás per-
soas que polos seus atributos supoñen
unha transgresión de concepcións este-
reotipadas de xénero.

Incorpóranse argumentos, propostas ou
análises que inducen á reflexión sobre
o uso androcéntrico da linguaxe.

PROPOSTA DE CAMBIOOBSERVACIÓN VALORACIÓN



PROPOSTA DE CAMBIOVALORACIÓNOBSERVACIÓN

AS IMAXES INCLUÍDAS NO TEXTO

A coidada selección de imaxes que na actualidade acompañan os textos obríganos a
acostuma-la nosa ollada á observación das características diferenciais que suxiren as
imaxes de mulleres e de homes incluídas nos libros de texto e a reflexionar se poderían
estar a transmitir contidos susceptibles de discriminación que non teñamos visualizado.

Por este motivo, suxerímoslle de seguido ir máis aló da simple cuantificación de imaxes
en masculino ou en feminino e, sen esquecérmo-la súa ponderación equitativa, propómoslle
deterse a analiza-lo seu contido de xénero.

Presencia de homes e de mulleres en
xeral e por agrupamentos de idade:
infancia, xuventude, madureza e ancia-
nidade.

Desempeño de rol en cada caso:
Protagonismo.
Dependencia.

O protagonismo, de se-lo caso, exércese
como:

Integrante dun grupo.
Individualmente.

PROPOSTA DE CAMBIOVALORACIÓNOBSERVACIÓN

As actitudes que transmiten as imaxes de
mulleres e de homes:
Actividade Pasividade
Solidariedade Individualismo
Temor ou medo Valentía
Desenvoltura Timidez
Submisión Independencia
Autoridade Confusión
Protección Irresponsabilidade
Agresividade Tenrura

Importancia outorgada ó aspecto físico:
coidado, adornos, postura, etc.

Contido violento da imaxe.

Incorporación de imaxes que inciten á
reflexión sobre a discriminación de xénero
nos diferentes ámbitos sociais e culturais.

Inclusión de imaxes que representen unha
superación de concepcións estereotipadas
de mulleres e de homes.

PROPOSTA DE CAMBIOVALORACIÓNOBSERVACIÓN

A diversificación de contornos en que
se inscribe a imaxe de homes e mulleres.
Análise en cada caso:

Público.
Privado .
Recreativo.
Académico.
Doméstico.
Laboral.

A actividade que realizan homes e mu-
lleres, así como o ámbito en que estas
se incluirían, reflicte a cambiante reali-
dade e a flexibilidade de roles de xénero:
Intelectual.
Coidado e atención a outras persoas.
Laboral (en qué ámbito profesional).

Artística.
Deportiva.
Recreativa.
Investigación.
Responsabilidade.
Apoio.



PROPOSTA DE CAMBIOVALORACIÓNOBSERVACIÓN

SUPERANDO ESTEREOTIPOS

As concepcións estereotipadas de xénero, como temos visto en apartados anteriores,
están integradas na nosa cultura as máis das veces como constructos naturalizados, polo
que a súa visualización non sempre resulta doada de realizar.

De seguido inclúese a modo de ítems, unha serie de pautas de observación que, non
pretendendo a exhaustividade, de seguro que nos han axudar a aface-la nosa ollada a
esa outra perspectiva, a da igualdade entre os xéneros, e finalmente contribuír a promove-
la súa superación ou supresión nos textos escolares e demais material didáctico.

Presencia feminina e masculina recollida
nos textos, exemplos, actividades, ilustra-
cións, etc., por tramos de idade:

Nº de nenas/nenos.
Nº de xente nova por sexos.
Nº de adultas e adultos.
Nº de anciáns por sexos.

Como referencia ás persoas utilízase:
nome, apelidos, alcume, cargo, desem-
peño laboral e social.

52



PROPOSTA DE CAMBIOVALORACIÓNOBSERVACIÓN

Protagonismo do personaxe:
¿Quen realiza a actividade? ¿Quen
inicia os diálogos? ¿Quen aparece en
primeiro termo nas imaxes?, etc.

Presentacións das mulleres nun rol de
dependencia, en xeral e a calquera
idade (incorporar tramos de idade ).

Omisión de feminizacións de profesións
e cargos públicos cando son desempe-
ñados por mulleres.

Representación preferente do colectivo
masculino pola súa actividade laboral.

Representación do colectivo feminino
pola súa actividade doméstica ou de
responsabilidade familiar.

Enfatízase a asignación de valores este-
reotipados para os colectivos masculino
e feminino.

53



PROPOSTA DE CAMBIOVALORACIÓNOBSERVACIÓN

Mulleres e homes desempeñan con fle-
xibilidade o seu rol de xénero.

Preséntase en igual medida e tratamento
a contribución masculina e feminina ó
desenvolvemento social, científico e
tecnolóxico, e recoñécese a súa autoría.

Preséntanse os descubrimentos, progre-
sos, achegas, etc. do colectivo feminino
como froito da súa iniciativa, intelixencia
e capacidade.

Amósanse os descubrimentos, progresos,
achegas, etc. do colectivo feminino
tomando como base a relación que estas
mulleres tiveron co colectivo masculino.

Recóllese a diversidade de achegas que
as mulleres teñen feito á sociedade e o
avance científico e tecnolóxico, ou pro-
ponse a súa busca e análise.

PROPOSTA DE CAMBIOVALORACIÓNOBSERVACIÓN

Inclúense propostas de análise e reflexión
sobre a desigual participación de homes
e mulleres na sociedade.

Mulleres e homes amósanse exercendo
e compartindo adecuadamente as súas
responsabilidades nos ámbitos privado,
doméstico e público.

Inclúense referencias a atributos estereo-
tipados de xénero.

Inclúense referencias vexatorias en rela-
ción a estereotipos tradicionais de xénero
para homes e mulleres, como: charlata-
nas, irresponsables, incansables, agresi-
vos, competitivos, etc.

Mulleres e homes aparecen exercendo
diversidade de profesións e tarefas.

As mulleres inclúense con maior frecuencia
cós homes responsabilizándose do coi-
dado e atención das persoas dependen-
tes e de tarefas domésticas.



PROPOSTA DE CAMBIOVALORACIÓNOBSERVACIÓN

As mulleres inclúense con maior frecuencia
cós homes responsabilizándose das xes-
tións e tarefas domésticas.

Os homes aparecen con maior frecuencia
cás mulleres realizando e/ou protago-
nizando actividades recreativas ou
deportivas.

Mulleres e homes amósanse compartindo
solidariamente o desempeño de postos
de responsabilidade no ámbito social.

As mulleres aparecen con maior frecuen-
cia cós homes nun rol de pasividade
e/ou dependencia no ámbito social.

Os homes amósanse como dependentes
e/ou cun rol de pasividade no ámbito
doméstico e privado.

Mulleres e homes aparecen desempeñan-
do actividades recreativas como:

Integrantes dun grupo.
Individualmente.

PROPOSTA DE CAMBIOVALORACIÓNOBSERVACIÓN

Cóidase a coherencia entre o discurso
gráfico e o verbal.

Mulleres e homes aparecen desempe-
ñando actividades deportivas como:

Integrantes dun grupo.
Individualmente.

Mulleres e homes aparecen responsabi-
lizándose do coidado doutras persoas.

Apréciase consistencia nas propostas de
superación de estereotipos tradicionais
de xénero:

Nas imaxes.
Nos contidos escritos.
Nas actividades propostas.
Nos criterios de avaliación.

PROPOSTA DE CAMBIOVALORACIÓNOBSERVACIÓN

REVISIÓN DE CONTIDOS NAS DIFERENTES ÁREAS
CURRICULARES

A continuación ofrécese, a modo de pautas de observación xeral para a súa análise de
xénero, unha serie de consideracións que, se ben deberían estar presentes en tódalas
áreas curriculares, precisan dunha maior concreción, polo que, para o seu uso non cabe
senón procura-la súa contextualización á materia de análise en cada caso.

Incorpora as achegas das mulleres á
cultura, á ciencia, á investigación, etc.
en cada unha das áreas curriculares.

Promove esta incorporación a través de
propostas de actividade complementarias.

Ofrece un tratamento rigoroso das ache-
gas femininas, contrastándoas e docu-
mentándoas, e utilizando imaxes coida-
das, linguaxe adecuada, etc.

PROPOSTA DE CAMBIOVALORACIÓNOBSERVACIÓN

Promóvese a análise e a reflexión das
causas que motivaron o afastamento dos
descubrimentos e as achegas femininas
á cultura escolar.

Incorpora a reflexión sobre o diferente
grao de participación das mulleres nas
diferentes culturas e no exercicio dos
seus dereitos.

Incorpora a diversidade de mulleres e
homes, as súas similitudes e diferencias,
e ofrece unha visión positiva da diversi-
dade e da multiculturalidade.

Ofrécense argumentacións tendenciosas
cara a determinado sexo ou xénero.

Incorpóranse as reivindicacións de igual-
dade para as mulleres ó longo da historia,
e ofrécese unha visión crítica das actuais
demandas do feminismo.

PROPOSTA DE CAMBIOVALORACIÓNOBSERVACIÓN

Inclúense explicitamente temas relacio-
nados co exercicio de dereitos e a
igualdade real entre os xéneros na nosa
sociedade.

Apórtase unha visión ampla e actualizada
das reivindicacións de xénero: compar-
tición de responsabilidades, distribución
solidaria, participación igualitaria, reco-
ñecemento e valoración das mulleres,
respecto pola diversidade, promoción
de novos modelos de xénero, etc.

Contrapóñense ó longo do texto as
características masculinas e femininas,
inducindo a unha mirada dicotómica
sobre a diversidade de mulleres e de
homes existentes.

Incorpora exemplos, textos e ilustracións
de mulleres para o seu traballo didáctico.

PROPOSTA DE CAMBIOVALORACIÓNOBSERVACIÓN

Promove a reflexión crítica do alum-
nado en relación á discriminación de
xénero sufrida polas mulleres e polos
homes nos diferentes sectores da nosa
sociedade.

Contempla apartados concretos e
específicos para o tratamento da te-
mática específica de xénero.

Intereses que se desprenden da lectura
do texto para mulleres e para homes.

Incorpórase o estudio do tratamento
dado ás mulleres e ós homes na pu-
blicidade e nos medios de comunica-
ción.



PROPOSTA DE CAMBIOVALORACIÓNOBSERVACIÓN

Promóvese no alumnado a incorpora-
ción da análise de xénero á súa
realidade, mediante propostas didác-
ticas concretas.

A MODO DE CONCLUSIÓN: A CONSIDERACIÓN IGUALITARIA
NOS MATERIAIS DIDÁCTICOS

Incidindo nalgunhas das consideracións precedentes e co obxecto de facilita-lo coidado
editorial na transmisión de modelos reais de homes e de mulleres, pero ó tempo libres
de concepcións estereotipadas de xénero, destacamos brevemente a modo de resumo,
as seguintes pautas:

NAS ILUSTRACIÓNS

Axusta-las proporcións dos personaxes masculino e feminino á realidade.

Situar estes personaxes en diferentes espacios: privado e público.

As calidades atribuíbles a homes e mulleres deben ser libres de concepcións
estereotipadas de xénero.

Amosa-la mulleres e os homes desempeñando as mesmas profesións no ámbito
público.

Coida-lo protagonismo de xeito que homes e mulleres se amosen compartindo
solidariamente.

No caso de que se empreguen debuxos animados deberían observarse as
mesmas pautas cás referidas para as persoas.

NOS TEXTOS ESCRITOS
Explicita-las achegas realizadas polo colectivo feminino ó progreso e desenvol-
vemento social da humanidade.

Salienta-la participación das mulleres alí onde a houbera, destacando no discurso
a través de apoios gráficos, verbais, pés de foto, etc., as razóns polas que se
descoñecen datos da súa participación noutros ámbitos e momentos da historia.

Nomea-las mulleres que destacaron nas diversas ciencias e áreas curriculares:
ciencia, historia, filosofía, literatura, etc. Incluí-las súas citas nos textos.

Valorar na súa xusta medida os aspectos positivos dos valores catalogados como
femininos ou masculinos na cultura de xénero.

EN CONXUNTO
Contribuír a supera-los estereotipos tradicionais de xénero.

Amosar homes e mulleres compartindo as súas funcións e corresponsabilizándose
delas solidariamente no contexto social e privado.

Evita-la presentación reiterada das mulleres como colectivo de xénero subordinado
ou dependente nos ámbitos laboral, profesional, cultural e político.

Ofrecer novos modelos de relación, de persoas desenvolvidas, de traballar, de
compartir e de convivir.

Coida-la transmisión de modelos de homes e mulleres reais pero libres de
estereotipos tradicionais de xénero.

Favorece-lo reparto de responsabilidades no ámbito familiar, incrementando ó
mesmo tempo a capacidade de autonomía e de autocoidado persoal sen
discriminación de xénero.

Prestixia-la imaxe e as achegas realizadas polo colectivo feminino ó
avance da sociedade, por ser este colectivo de xénero quen sufriu en
maior medida na relación tradicional entre os xéneros.

No momento actual, a modo de accións positivas, cabería favorecer a través dos libros
de texto escolares e do material didáctico en xeral a reflexión docente sobre cuestións
de xénero como as abordadas nesta publicación.

En definitiva, a tódolos profesionais implicados no ámbito da educación nos uniría un
mesmo obxectivo que nesta comisión de Editoriais e igualdade consideramos que se
puidera chegar a perfilar como un compromiso individual e colectivo que nos conducira
finalmente á adopción daquelas medidas e accións encamiñadas a un mesmo obxectivo:

Contribuír desde os diferentes ámbitos a incrementa-la sensibilidade do alumnado e dos
seus responsables formativos sobre a necesidade de contrarresta-la influencia dos nesgos
de xénero presentes no proceso de socialización persoal, na medida en que o seu
ocultamento impediría o desenvolvemento harmónico e integral individual, e o dereito a
participar dunha real igualdade de oportunidades formativas entre os colectivos masculino
e feminino.

Neste sentido, incorporamos de seguido unha serie de concrecións que, reflectindo
especificamente a estructuración dos contidos regulados na normativa educativa actual,
puideran facilita-lo intercambio e o consenso entre a oferta editorial e as demandas de
calidade educativa destas produccións.

RECOMENDACIÓNS NON DISCRIMINATORIAS PARA INCORPORAR
NOS TEXTOS E MATERIAIS DIDÁCTICOS

COMO DESENVOLVEMENTOS PROCEDEMENTAIS

Están representados nos diferentes enunciados de actividade ámbolos dous
xéneros en proporción e tratamento semellante.

Incorpora propostas de actividade que eviten a asignación de estereotipos a
mulleres e a homes.

Recóllese nas propostas de actividades a diferencia de intereses de ámbolos
colectivos de xénero.

Incorpóranse actividades que, partindo da diversidade de intereses individuais,
ó mesmo tempo dean cabida ós propios do grupo, promovendo en calquera
caso unha real igualdade de oportunidades para recoñecerse e valorar intereses
e achegas de alumnos e de alumnas.

COMO DESENVOLVEMENTOS CONCEPTUAIS

Inclúense exemplos que faciliten a promoción e a participación de homes e
mulleres nos diferentes ámbitos sociais.

Aténdese ó rol de xénero das mulleres no desenvolvemento e/ou na investigación
dos contidos tratados.

COMO DESENVOLVEMENTOS ACTITUDINAIS

Promóvese a cooperación, o respecto, a valoración dos intereses e desexos, e
as achegas de alumnas e alumnos.

Involúcrase o alumnado en actividades que supoñan a superación de rol
estereotipado propio do seu xénero.

Trátase a actividade desenvolvida no ámbito doméstico como un aspecto importante
para considerar na formación do alumnado.

Acción positiva:
Medidas dirixidas a un grupo determinado, coas que se pretende suprimir e
previr unha discriminación ou compensa-las desvantaxes resultantes de actitudes,
comportamentos e estructuras existentes.

Androcentrismo:
Enfoque nas investigacións e estudios dende unha única perspectiva, a do xénero
masculino.
Nunha sociedade androcéntrica o masculino tómase como referente modelo que
compre imitar.

Análise de xénero:
Estudio das diferencias de condicións, necesidades, índices de participación,
acceso ós recursos e desenvolvemento, control deactivos, poder de toma de
decisións, etc., entre homes e mulleres, debidas ós papeis que tradicionalmente
se lles asignaron.

Barreiras invisibles / teito de cristal:
Obstáculos de pleno dereito das muleres fundamentados nas estrcturas e costumes
sociais.

Boas prácticas:
Accións positivas realizadas para conseguir igualdade de oportunidades para
as mulleres. A súa aplicación e resultados sérvenlles de modelo a organismos e
entidades para futuras planificacións e actuacións.

Coeducación = educación en igualdade:

Discriminación directa:
Situación na que se trata a unha persoa [en razón do seu sexo] dun xeito
desfavorable.

Discriminación indirecta:
Situación na que unha lei, política ou acción aparentemente neutral, ten un
impacto desproporcionadamente adverso sobre os membros os membros dun ou
doutro xénero.

Educación en igualdade:
Unha educación centrada nas alumnas e nos alumnos considerando a ambos
como grupos en igualdade de dereitos e oportunidades.

Equidade entre homes e mulleres:
Pode tratarse de igualdade no trato ou dun trato diferente, pero supón a
equivalencia en termos de dereitos, beneficios, obrigas e oportunidades.

Estereotipos:
Representacións xeneralizadas e culturalmente aceptadas sobre as funcións sociais
e os comportamentos que homes e mulleres deben amosar.

Igualdade entre xéneros:
Situación na que tódalas persoas son libres de desenvolve-las súas capacidades
persoais e de tomar decisións, sen as limitacións polos papeis tradicionais. Ter en
conta, valorar e potenciar de por igual as distintas conductas, aspiracións e
necesidades de homes e mulleres.

Igualdade de oportunidades entre homes e mulleres:
Ausencia de toda barreira sexista paraa participación económica, política e
social.

Integración da perspectiva de xénero / transversalidade de xénero:
Integrar sistematicamente as situacións, prioridades e necesidades respectivas de
mulleres e de homes en tódalas políticas, con vistas a promove-la súa igualdade
recorrendo a tódalas accións políticas e medidas adecuadas. Faise preciso ter
en conta, activa e abertamente, dende a propia fase de planificación, as carencias
existentes nas situacións respectivas de mulleres e homes cando se apliquen,
supervisen e / ou avalíen.

Paridade:
Representación equitativa de homes e mulleres en tódolos ámbitos sociais,
fundamentalmente nos políticos.
Democracia paritaria:
Fai referencia a que nos ámbitos de participación política ámbolos dous sexos
están representados ó 50%.

Perspectiva de xénero:
Tomar en consideración e prestar atención ás diferencias entre mulleres e homes
ne calquera actividade ou  ámbitos dunha política promotora da igualdade de
oportunidades.

Políticas de igualdade:
Marcos referenciais de actuación política que contemplan o principio de igualdade
de trato, a través da elaboración de estratexias baseadas no dereito das mulleres
a seren tratadas como cidadás, propoñen solucións para resolve-las desigualdades
por razón de sexo.

Segregación horizontal:
Concentración de mulleres e de homes en sectores e empregos específicos.

Segregación vertical:
Concentración de mulleres e de homes en graos e niveis específicos de postos
ou responsabilidades.

Sexismo:
Conxunto de métodos empregados no seo da sociedade androcéntrica que
determinan unha situación de inferioridade, subordinación e explotación ó colectivo
feminino ou masculino. O sexismo abarca tódolos ámbitos da vida e as relacións
humanas; a linguaxe é un factor importante na súa superación.

Teito de cristal:
Barreira invisible resultante dunha complexa trama de estructuras en organizacións
dominadas por varóns, que impide que as mulleres accedan a postos importantes.

Transversalidade:
Incorporación do principio de igualdade de oportunidades a todo tipo de proxectos
públicos ou privados nos diferentes ámbitos: educativo, económico, cultural,
político, social,...

Xénero / sexo:
O concepto xénero fai referencia ás diferencias sociais por oposición ás biolóxicas
entre homes e mulleres (sexo). Estas diferencias foron aprendidas, mudan co
tempo e presentan grandes variacións tanto entre diversas culturas como dentro
dunha mesma cultura.

Violencia de xénero:
A sociedade androcéntrica fundamentada nunha relación de desigualdade entre
os xéneros masculino e feminino asentou tradicionalmente modos de relación
entre as persoas inxustificables pero evitables como a violencia de xénero.

A violencia de xénero sustentada na relación descrita amósase exercida mediante ameazas,
a forza física ou chantaxe emocional, adoptando diferentes manifestacións entre as que
se inclúen a violación, o maltrato a mulleres, o acoso sexual, o incesto, ou a pederastia.

Violencia doméstica:
Fai referancia a agresións contra as persoas que conviven baixo un mesmo teito.
Esta violencia considérase un problema de Estado.

Visibilizar/Visualizar:
Facer visibles as mulleres e as súas achegas á cultura e á ciencia no ámbito
educativo.

Consellería de Familia e Promoción do Emprego Muller e
Xuventude. Xunta de Galicia.

Enderezo:
Edificios Administrativos San Caetano
San Caetano s/n
15781 Santiago de Compostela

Telf: 981 - 54 54 00
Fax: 981 - 54 56 26
Correo electrónico: info.cidadan@xunta.es
Páxina web: http://www.xunta.es/conselle/fm/index.htm

Servicio Galego de Igualdade. Xunta de Galicia.
 Enderezo:

 Praza Europa 15-17 2º - Área Central
 As Fontiñas
 15781 Santiago de Compostela

Teléfono: 981 545366
Fax: 981 545365
Correo electrónico: sgpihm@xunta.es
Páxina web: http://www.xunta.es/auto/sgi/

Consellería de Educación e Ordenación Universitaria. Xunta de
Galicia.

Enderezo:
Edificios Administrativos San Caetano
San Caetano s/n
15781 Santiago de Compostela

Telf: 981 - 54 54 00
Fax: 981 - 54 54 22
Correo electrónico: info.cidadan@xunta.es
Páxina web: http://www.xunta.es/conselle/ceoug/index.htm

Dirección Xeral de Ordenación Educativa e Formación Profesional
da Consellería de Educación e Ordenación Universitaria. Xunta
de Galicia.

Enderezo:
San Lázaro, 107
15771 Santiago de Compostela

Telf: 981 - 54 65 62
Fax: 981 - 54 65 51
Correo electrónico: dxoefp.ceoug@xunta.es
Páxina web: http://www.xunta.es/conselle/ceoug/dxoefp/index.htm



Instituto da Muller. Ministerio de Traballo e Asuntos Sociais.
Enderezo:

C/ Condesa de Venadito nº 34
28027 Madrid

Teléfono: 91 3478000
Correo electrónico: inmujer@mtas.es
Páxina web: http://www.mtas.es/mujer

Parlamento Europeo.
Enderezo:

rue Wiertz 60
1047 Bruxelles

Teléfono: +32 (0)22842005
Fax: +32 (0)22307555
Correo electrónico: epbrussels@europarl.eu.int
Páxina web: www.europarl.eu.int/brussels

Comisión Europea. DX Educación e Cultura.
Enderezo:

Rue de la Loi 200/Wetstraat 200
B-1049 Bruxelles/Brussel

Teléfono: 00 32 2 2991111.
Correo electrónico: eac-info@cec.eu.int
Páxina web: http://www.europa.eu.int

Comité para a Eliminación da Discriminación contra a Muller.
Organización das Nacións Unidas.

Enderezo:
OHCHR-UNOG
8-14 Avenue de la Paix
1211 Geneve 101

Teléfono: (41-22) 9179000
Fax: (41-22) 9179016
Correo electrónico: webadmin.hchr@unog.ch
Páxina web: http://www.unhchr.ch/spanish/html/menu2/6/cedw_sp.htp

Fundación para o Desenvolvemento da Muller. Organización das
Nacións Unidas.

Enderezo:
304 East 45th Street, 15th floor
New York, NY 10017

Teléfono: 212/906-6400
Fax: 212/906-6705
Correo electrónico: unifem@undp.org
Páxina web: http://www.unifem.undp.org

Unesco.
Enderezo:

7, place de Fontenoy
75352 Paris 07 SP

Teléfono: 33 1 45 681000
Fax: 33 1 45 671690
Páxina web: http: http://www.unesco.org
                    http://www.unesco.org/women

COLECTIVO DE ESCUELA NO SEXISTA:
El sexismo iconográfico en los libros de texto. Universidade de Murcia. Murcia,
1992

CUADERNOS DE EDUCACIÓN NO SEXISTA:
Elige bien un libro sexista no tiene calidad. Instituto de la Mujer. Madrid, 1996

DEPARTAMENTO DE EDUCACIÓN UNIVERSIDADES E INVESTIGACIÓN  DE
EMAKUNDE:
¿Transmitimos valores sexistas a través de los libros de texto?. Instituto Vasco
de la Mujer. BILBAO, 1992

DEPARTAMENTO DE PEDAGOGIA E EDUCACAO UNIVERSIDADE DE EVORA:
Estereotipos de género. Lisboa, 1999

ESTEBANEZ BUENO, GLORIA e GONZALEZ RUIZ, GERARDO:
¿Dónde detectamos el sexismo? en Tabanque. Revista de la E.U.F.P.E.G.B. de
Palencia. Palencia, 1989

GARCIA GRACIA, Maribel, TROIAND I GOMA, Helena, ZALDIVAR SANCHO,
Miquel, SUBIRATS, Marina:
El sexismo en los libros de texto: Análisis y propuesta de indicadores. INSTITUTO
DE LA MUJER. Madrid, 1993

GRUPO DE ORIENTACION DIFERENCIAL DE LA FACULTAD DE PEDAGOGÍA:
Análisis de recursos educativos desde una perspectiva no sexista. Ed Laertes,
Barcelona, 1996

MICHEL ANDREE:
Fuera moldes: Hacia una superación del sexismo en los libros infantiles y
escolares. La Sal. UNESCO. Barcelona, 1987

INSTITUTO DE LA MUJER:
La transmisión de los modelos femenino y masculino en los libros de la enseñanza
obligatoria. Madrid, 2000

BLANCO GARCIA, Nieves:
El sexismo en los materiales educativos de la ESO. Instituto Andaluz de la
Mujer. Sevilla, 2000

SERVICIO GALEGO DE IGUALDADE. SEMINARIO PERMANENTE DE EDUCA-
CIÓN PARA A IGUALADADE:
O centro educativo: Un espacio para a igualdade entre nenas e nenos. XUNTA
DE GALICIA. Santiago de Compostela, 2000

SERVICIO GALEGO DE IGUALDADE. SEMINARIO PERMANENTE DE EDUCA-
CIÓN PARA A IGUALADADE:
Recomendacións para unha linguaxe non discriminatoria na Administración
pública. XUNTA DE GALICIA. Santiago de Compostela, 2000

SERVICIO GALEGO DE IGUALDADE. SEMINARIO PERMANENTE DE EDUCA-
CIÓN PARA A IGUALADADE:
Foro galego de educación para a igualdade. XUNTA DE GALICIA. Santiago
de Compostela, 2000

SERVICIO GALEGO DE IGUALDADE:
Comunica igualdade. Linguaxe non discriminatoria nos medios de comunicación.
Santiago de Compostela, 1999




